
Бұл мақала "рефлексия" "рефлексивті сана", "өзіндік сана" мен " адамгершілік", "адамгершілік 
мəдениет" ұғымын талдауға бағытталған. Осы терминдердің қалыптасу мəселелерін қарастыра-
тын ғылыми жəне педагогикалық еңбектерге талдау жасалады. Мектеп жасына дейінгі балаларда 
рефлексияның қалыптасуы жəне дамуы туралы ақпарат беріледі. Авторлар ғалымдардың 
пікірлеріне сүйене отырып, рефлексия ең маңызды психологиялық жаңа білім ретінде баланың жеке 
бас дамуында алатын орнын сипаттайды. Өзін-өзі тануға деген ерекше қабілетілігінің дамуы ерте 
жастан басталады яғни, ол осы рефлексияның мектепке дейінгі жастағы балаларда қалыптасты-
ру механизміне байланысты екені айтылады. Рефлексия адамның ішкі құрылымына бағытталған 
процесс ретінде оның өз əрекеттерін түсінуге, бағалауға, қайта бағалауға, өзгертуге көмекте-
седі. Баланың адамгершілік мəдениеті адамгершілік тəрбиенің діңгегіне орай қалыптасып, оның 
мəдениеті болуының негізі бола алады. Рефлексивті сана – өзінің ішкі əлемін түсіну жəне өзіндік 
жай-күйін сезіну болып табылады. Сондай-ақ баланың бойында адамгершілік мəдениет белгілерін 
қалыптастырудың бір жолы ретінде адамгершілік рефлексия компоненттерін ашып көрсетеді. 
Мақалада тақырыптың өзектілігі рефлексивті сананың мектеп жасына дейінгі балалардың 
адамгершілік мəдениетінің дамуына ықпалы теориялық – практикалық тұрғыдан талданады.  

Түйінді сөздер: адамгершілік, адамгершілік мəдениет, рефлексия, рефлексивті сана, өзіндік 
сана. 

Данная статья направлена на анализ понятия "рефлексия"," рефлексивное сознание", 
"самосознание", "нравственность", "нравственная культура". Проведен анализ научных и педагоги-
ческих работ, посвященных проблемам формирования данного термина. Дается информация о 
формировании и развитии рефлексии у детей дошкольного возраста. Авторы, опираясь на мнения 
ученых, описывают место, которое рефлексия занимает в личностном развитии ребенка как 
важнейшее психологическое новообразование. Развитие особой способности к самопознанию 
начинается в раннем возрасте, то есть говорят, что оно связано с механизмом формирования 
этой рефлексии у детей дошкольного возраста. Нравственная культура ребенка может 
формироваться в зависимости от основы нравственного воспитания и служить основой его 
существования. Рефлексия как процесс, направленный на внутреннюю структуру человека, 
помогает понять, оценить, переоценить, изменить его собственные действия. Рефлексивное 
сознание – это также осознание своего внутреннего мира и осознание своего собственного 
состояния. Также, раскрываются компоненты нравственной рефлексии как одного из путей 
формирования у ребенка признаков нравственной культуры. Актуальность темы заключается в 
анализе влияния рефлексивного сознания на развитие нравственной культуры дошкольников с 
теоретико – практической точки зрения. 

Ключевые слова: нравственность, нравственная культура, рефлексия, рефлексивное 
сознание, самосознание. 

This article aims at analyzing the concept of "reflection", "reflexive consciousness", "self-awareness", 
"morality", and "moral culture". The analysis of scientific and pedagogical works devoted to the problems of 
the formation of this term is carried out. Information is given on the construction and development of 
reflection in preschool children. The authors, relying on the opinions of scientists, describe the place that 
reflection occupies in the personal development of a child as the most crucial psychological renewal. The 
development of a special ability to self-knowledge begins at an early age, that is, it is said that it is 
associated with the mechanism of formation of this reflection in preschool children. The moral culture of a 
child can be formed depending based on moral education and serve as the basis of its existence. Reflection 
as a process aimed at the internal structure of a person helps to understand, evaluate, re-evaluate, and 
change his actions. Reflexive consciousness is also awareness of one's inner world and awareness of one's 
state. Also, the components of moral reflection are revealed as one of the ways of forming signs of child's 
moral culture.The relevance of the topic lies in analyzing the influence of reflexive consciousness on the 
development of the moral culture of preschoolers from a practical and theoretical point of view. 

Key words: morality, moral culture, reflection, reflexive consciousness, self-awareness. 
 

Кіріспе. Жаңартылған мектепке дейінгі тəрбие мен оқыту мазмұнын іске асырудағы басты 
міндет – жас ұрпаққа адамгершілік тəрбие беру. Қазақстан Республикасы Оқу-ағарту министрінің 2022 
жылғы 14 қазандағы № 422 бұйрығының қосымшасына сəйкес «Мектепке дейінгі тəрбие мен оқытудың 
үлгілік оқу бағдарламасы» бекітілді онда, мəдени-əлеуметтік нормаларға баулу, рухани-адамгершілік 
құндылықтарды қалыптастыру қажеттігі айтылды [1]. Осыған орай, рефлексивті сананың мектеп 
жасына дейінгі балалардың адамгершілік мəдениетінің дамуына əсерін зерттеу қажеттілігі заңдылық 
десек те, педагогикалық практика мəнмəтіндегі мектеп жасына дейінгі балаларда рефлексияның даму 
мəселесін былайша нақтылауға болады: мектепке дейінгі жастағы балаларда рефлексияның 
дамуының оңтайлы əдістері мен шарттары қалыптасуы тиіс. Бүгінгі күні психологиялық ғылым мен 

педагогикалық практикада зерттеулер жүргізілуде, соның негізінде балалық шақ, баланың дамуы, 
оның мүмкіндіктері туралы түсініктер өзгерген. Баланың субъективтілігі мен бастамашылығын 
дамытуға бағытталған мектепке дейінгі тəжірибелер пайда болды. Бұндай қасиеттерді қалыптастыру 
жəне бағалау өте қиын. Балаға көмектесетін, оның дамуына бағыт беретін ортаны қалай құруға 
болады. Бұл мəселе жаңа емес, бірақ та ол, осы кезде өте өткір деуге болады. Баланың дамуын 
бағалау кезінде оның нəтижелеріне көбірек көңіл бөлінеді. Тек бұл кезде нəтижелерге қол жеткізу 
процесі тəрбиешілер мен ата-аналардың назарынан тыс қалып отыр. Осы жағдайда баланың дамуын 
бағалаудағы өте маңызды сапа рефлексия болып саналады, ол тек процеске бағытталған. 

Алайда, адамгершілік – адам бойындағы гуманистік құндылық, əдеп ұғымына сəйкес айтылады. 
Адамгершілік тəрбиенің негізгі міндеттері адамгершілік қасиеттерін, ересек адамдармен, балалармен 
өзара қарым-қатынас орната білу қабілетін дамыту; сезімі мен істеген амалдарын үйлесімді көрсете 
білу жəне басқару; тəртіп мəдениетін тəрбиелеу, адамгершілік сананы (талдау, бағалау) 
қалыптастыру болып табылады [2, б.96]. Адамгершілік мəдениет белгілерін қалыптастыру мектепке 
дейінгі ұйымдардың тəрбиелеу – білім беру үрдісінде жүзеге асырылуы тиіс. Бұл, ең алдымен, 
мақсатты жəне жүйелі педагогикалық процесс бола тұра, мектепке дейінгі ұйымдардағы оқыту жəне 
тəрбие формалары, əдістері, құралдары арқылы баланың адамгершілік мəдениетті қалыптастырудың 
іргелі негізі болмақ. Осы мəселенің өзектілігі қазіргі мектепке дейінгі білім берудің мазмұны баланың 
адамгершілік мəдениетін қалыптастыруға жеткіліксіз бағытталғандығында. Бірақ бұл, мектеп жасына 
дейінгі баланың өзін-өзі бағалауын, өзін-өзі тануы, өзін-өзі оң қабылдауын, өзін-өзі жүзеге асыруға 
шығармашылығын қалыптастыратын бағыт адамгершілік мəдениет. Білім берудің қолданыстағы 
мазмұны адамгершілік мəдениеттің жекелеген аспектілерін немесе мазмұнымен шыңдалатын жеке 
бөліктерді қамтиды. Бұндай мəселені шешудің кешенді тəсілін қамтамасыз ете алмайды, тек ол 
баланың «өз өмірі мен іс-əрекетіндегі күйі, өз-өзіне бағдарлау қабілеті» немесе «тұлғалық 
мəдениетінің базисі» ұғымының тұтастығын құрайды. Демек, оның қалыптасуының сезімтал кезі 
мектепке дейінгі жас шамасы. Жеке даму мен өзін-өзі дамытудың өзегі адамның өзін жəне қоршаған 
əлемді сəтті түсінуі үшін қажет рефлексия екендігін атап өтуіміз керек. Рефлексия ең маңызды 
психологиялық жаңарыс ретінде баланың жеке басын сипаттауға мүмкіндік береді. Өзін-өзі тануға 
деген ерекше қабілетілігінің дамуы ерте басталады, яғни рефлексияны мектепке дейінгі жастағы 
балаларда қалыптастыру механизміне сəйкес құрылады. Мектепке дейінгі тəжірибеде рефлексиялық 
əдістер (өзін-өзі бағалау, интроспекция, өзін-өзі есеп беру жəне т.б.) ерекше орын алады. Мұндай 
əдістер баланың өзін-өзі дербес дамытуға ынталандырады жəне жеке тұлғаға бағытталған. Ол жеке 
тұлғаның дамуын қамтамасыз етеді, сонымен қатар туындаған мəселелерді шешуде қайшылықтарды 
анықтауға жəне жеңуге мүмкіндік береді. 

Материалдары мен əдістері. Рефлексия, рефлексивті сана, өзіндік сана ұғымдарын ашып 
көрсететін зерттеулердің теориялық əдістерін басшылыққа ала отырып, ғылыми дерек көздерімен, 
тəжірибелік-эксперименттік жұмыс арқылы жəне зерттеу нəтижелерін өңдеудің математикалық, 
статистикалық əдістері. 

Нəтижелер мен талқылау. Қазіргі педагогика ғылымы егер адам рефлексия жасамаса, ол білім 
беру процесінің субъектісі рөлін атқара алмайды деп санайды. Осы күнгі педагогикада рефлексияны – 
іс-əрекеттің жəне оның нəтижелерінің интроспекциясы деп түсіндіріледі. Рефлексияның болмауы – 
бұл адамның дамуындағы өзгерістерге емес, тек іс-əрекет процесіне бағытталғандығының көрсеткіші 
болып табылады. Зерттеулер көрсеткендей, рефлексияның алғашқы көріністері мектеп жасына дейінгі 
балаларда байқалады. Осы жастың алғашқы жылдары балалар əлі де болса рефлексивті емес екені 
анық. Ж. Пиаже баланың ойлауының эгоцентризм феномені мен оның эгоцентристік сөйлеуі, оның 
психологиялық мəні баланың өз көзқарасын басқа адамдардың көзқарасымен байланыстыра 
алмауынан тұрады немесе оның орталықсыздандыруға қабілетсіздігіне байланысты деген 
тұжырымын айтуға болады [3, б.59]. Бірте-бірте баланың одан əрі əлеуметтену механизмі оның басқа 
адамдармен, ертегі мен қиялдағы кейіпкерлермен сəйкестендіру қабілетіне айналады. Сəйкестендіру 
арқылы ол өзінің жеке қасиеттерін дамытатын этикалық стандарттардың көпшілігін біледі. Өзіне осы 
бейнені бере отырып, бала сол арқылы өзін-өзі тани бастайды, мұндай мінез-құлық стандарты мен 
оның мінез-құлқы туралы түсінігін салыстыруға мүмкіндік береді. Өзінің адамгершілік болмысын 
эталонмен жəне басқа адамдардың «менімен» байланыстыру балаға үлкен эмоционалды жəне 
психологиялық стресстің тууына əкеледі десек онда, ол оның рефлексивті қабілеттерінің дамуының 
бастамасы, – деген болатын В.С. Мухина [4]. Үш жылдан кейін барып рефлексияның дамуы барлық 
бағытта жүре бастайды, бала жеке басының өзін-өзі растауы, оның танымдық, аффективті жəне ерік-
жігерінің одан əрі жинақталуы, өзін-өзі бағалаудың жеткілікті артуымен көрінеді. Баланың өзін жəне 
басқа адамды терең жəне жан-жақты тану дағдыларының қалыптасу дəрежесі болып табылады. 
Баланың санасы жəне оның өзі рефлексиялық деңгейлер арқылы кезең-кезеңімен дамиды. 

Рефлексивті сана – бұл өзінің ішкі əлемін түсіну жəне өздік жай-күйінің бейнесін құру қабілетіне 
қол жеткізген болмыстың (адамның) сана-сезімін дамытудың белгілі бір деңгейі. Рефлексия – 
субъектінің өзімен жұмыс істеу процесі болып табылады [5, б.252-255 ]. 

М.К. Мамардашвили рефлексияны интроспекциямен қатар өзінің психикалық ерекшеліктерін, 
рухани жəне адамгершілік дамуын терең түсіну мүмкіндігі ретінде анықтайды деген болатын [6, б.34]. 

Мектеп жасына дейінгі балалардың адамгершілік туралы түсініктеріне қызығушылық екі себеп 
бойынша маңызды: біріншісі, бұл мектепке дейінгі жас адамгершілік түсініктерді қалыптастыруға 
сензитивті кезең болса, екіншісі: мектепке дейінгі жастағы балаларда адамгершілік түсініктерді тез 
игеруге өте икемді, өзгеруге бейім болуында. Баланың дəл осындай түсініктері адамгершілік туралы 
қарапайым ұғымдарды жалпылауға əкелуі мүмкін. Оған достық, өзара көмек, сыпайылық жəне т.б. 
жатады. Адамгершілік түсініктерді мектеп жасына дейінгі балалар өз іс-əрекеттерінің мазмұнына қарай 
қажеттілігін жақсы түсінеді, əр түрлі нормалар мен талаптарды орындайды. Бұның бəрі болашақта 
оның мінез-құлқын адамгершілік тұрғыдан бағалауға көмектеседі [7, б.70-73]. Адамгершілік рефлексия 
компоненттеріне жатады: – білім (адамгершілік түсініктері мен ұғымдары); – сезім – ішкі уайым, жан, 
рух жұмысы – жүрек, ақыл мен ерік, адамгершілік кейіпінің өзгеруі, мəдени, əлеуметтік жəне рухани 
дамуға ұмтылысы; – қылық – адамгершілік жаттығуларын орындау (белгілі бір жағдайды 
адамгершілікпен таңдай алу); – əрекет ету – өзінің əлеуметтік тəжірибесін біртіндеп жинақтауы. 
Адамгершілік тəрбиенің мазмұны тұлғаның адамгершілік мəдениетін қалыптастыру негізі болып 
табылады [8, б.15]. Адамгершілік тəрбиенің нəтижелері адамгершілік мəдениеттің қалыптасуына 
ықпал етеді яғни, тұлғаның қоғам мəдениетін қабылдау дəрежесі, адамгершілікке жататын ізгіліктік 
нормалар мен адамгершілік қағидалары туралы білу деңгейі, олардың мінез-құлқының осы талаптарға 
бағынуына бағыттайды [9, б.12]. 

Cонымен, əдебиеттерді теориялық талдау бізге рефлексивті сананың мектеп жасына дейінгі 
балалардың адамгершілік мəдениетінің дамуына ықпалын анықтау үшін бізге оның критерийлері мен 
көрсеткіштерін өңдеу арқылы оның өлшемдік жүйесін қарастыруға мүмкіндік берді. Бұл жүйе күтілетін 
нəтижені болжап қана қоймайды, сонымен қатар оны өлшейді. Ол кесте – 1 берілген.  
 

Кесте 1 – Мектеп жасына дейінгі балалардың адамгершілік мəдениетінің дамуын өлшеу жүйесі 
 

 Критерийлер Көрсеткіштер Деңгейлері 
Жоғары Орташа Төмен 

Рефлексивті 
сана 

Адамгершілік 
мəдениет бел-
гілерін өздігі-
нен талдау, 
өзіндік баға-
лау жəне 
өзіндік түзету.  

Адамгершілік 
мəдениет 
белгілерін 
өзіндік тал-
дауға, өзіндік 
бағалауға 
жəне өзіндік 
түзетуге ты-
рысады. 

Адамгершілік 
мəдениет 
белгілерін 
өзіндік тал-
дауға, өзіндік 
бағалауға 
жəне өзіндік 
түзетуге 
тырысады. 

Адамгершілік 
мəдениет 
белгілерін 
өзіндік тал-
дауға, өзіндік 
бағалауға 
жəне өзіндік 
түзетуге жай 
ғана тырыса-
ды. 

Адамгершілік мə-
дениет белгілерін 
өзіндік талдауға, 
өзіндік бағалауға 
жəне өзіндік түзе-
туге тырыспайды. 

 
Зерттеуге мектеп жасына дейінгі балалар бойынша 52 бала, оның ішінде, бақылау тобына 27 

бала, эксперименталды тобына 25 бала қатысты. Зерттеуміздің мақсатына орай, зерттеу əдістемелері 
іріктелініп алынды. Яғни, Р.С. Немовтың «Бала айналасындағы адамдармен қарым-қатынаста 
қандай?» əдістемесі, бұл əдістеме мектеп жасына дейінгі бала тұлғасының қарым-қатынас қасиеттерін 
эксперттік бағалауға арналған сауалнамадан тұрады. Р.С. Немовтың «Мен қандаймын» əдістемесі 
бойынша балаға А бағанындағы 10 жағымды жəне Б бағанындағы 10 жағымсыз адамгершілік 
мəдениет белгілердің қайсысы өз бойынан табылатынын таңдау ұсынылды [10, б.123-125]. 

Осылайша, біз анықтаушы, қалыптастыру, бақылау сияқты зерттеу кезеңдерін ұйымдастыру 
арқылы, зерттеу нəтижесін алдық. Кесте – 2 берілді. 
 

Кесте 2 – Анықтаушы эксперименттің нəтижесі  
 
Зерттелінуші Деңгейлері 

Жоғары Орташа Төмен 
БТ ЭТ БТ ЭТ БТ ЭТ 

Мектеп жасына 
дейінгі балалар 

5/18,5% 3/12% 7/26% 7/28% 15/55,5% 15 /60% 

 
Cонымен, балалардың кейбір сұрақтарға жауаптарынан (мысалы: тілалғыш) өзін-өзі 

бағалауының адекватты екенін сипаттайды. Егер, мысалы барлық сұрақтарға «иə» жауаптарымен 
қатар, бала өзін «əрдайым тілалғыш», «əрқашан ұқыпты» деп мəлімдесе, онда ол əрқашан өзіне-өзі 
сын көзбен қарайды деп болжауға болады.  

Қалыптастыру кезінде балалармен əр қилы ойындар, жаттығулар жүргізілді. Сол арқылы 
балалардың адамгершілік мəдениет белгілерін өздігінен талдау, өзіндік бағалау жəне өзіндік түзетуге 
бейімдеу көзделді. 

Бақылау кезеңінде біз бастапқы кезде немесе анықтау кезеңінде қолданылған диагностикалық 
материалдар қолданылды. Оның нəтижесі төмендегідей көрсеткіш көрсетті. Кесте – 3 берілді. 
 

Кесте 3 – Қорытынды эксперименттің нəтижесі  
 
Зерттелінуші Деңгейлері 

Жоғары Орташа Төмен 
БТ ЭТ БТ ЭТ БТ ЭТ 

Мектеп жасына 
дейінгі балалар 

9/33,3% 8/32% 13/48,2% 13/52% 5/18,5% 4/16% 

 
Адамгершілік мəдениет белгілерінің рефлексивтік сананың қалыптасуы, яғни балалардың «Мен 

қандаймын» əдістемесі бойынша А жəне Б бағандарындағы өз бойында бар жағымды жəне жағымсыз 
адамгершілік мəдениет белгілерін таңдауына сəйкес өзін-өзі бағалауы нəтижесінде, К1 ≥0,4, К2 ≤ 0,5 
болып, БТ қарағанда ЭТ балаларының өзін-өзі бағалаулары адекватты орташа деңгейге көтерілді. ЭТ 
балаларының көрсеткіштерін БТ балаларының көрсеткіштерімен салыстырғанда рефлексивтік 
компонент деңгейі жоғарылады. ЭТ балалары өздерінің адамгершілік мəдениетін объективті түрде 
бағалай бастады, одан кейін өзін-өзі талдау мен өзін-өзі түзету үшін мазмұнды əрекеттер жасалды. 
«Айналасындағылармен қарым-қатынаста бала қандай» əдістемелесі бойынша балалардың басым 
көпшілігінде адамгершілік мəдениет негіздерінің рефлексивтік сананың қалыптасу деңгейі жағымды 
динамикада еместігі айқындалды. ЭТ балаларының рефлексивті сананың жоғары деңгейі БТ 
балаларымен салыстырғанда 0,2% жоғары. ЭТ балаларының рефлексивтік сананың деңгейі БТ 
балаларымен салыстырғанда жоғарылады. ЭТ балалары өздерінің бойындағы адамгершілік мəдениет 
белгілерін объективті бағалай бастады. 

Қорытынды. Зерттеу нəтижелерін қорытындылай келе, біз мектепке дейінгі жастағы 
балалардың адамгершілік мəдениетіне əсер ететін рефлексивті сананың қалыптасуы кезең-кезеңімен 
жүреді деп айта аламыз. Дайындық кезеңінде балалар мінез-құлық нормалары мен ережелерін 
түсінеді, үйренеді "Не жақсы? Не жаман?". Рефлексия – бұл белгіленген критерийлер бойынша 
нəтижені түзетуге сəйкес түпкі ойына қол жеткізуге мүмкіндік беретін циклдік процесс. Рефлексия – 
балаға өз жолын "көруге", оның қатемен байланысын, ондағы нені өзгерту керектігін түсінуге жəне 
жаңа жолды құруға мүмкіндік беретін процесс. Рефлексия баланың ішкі құрылымына бағытталған 
процесс ретінде оның əрекеттерін түсінуге, бағалауға, қайта бағалауға, өзгертуге жəне оның 
стратегияларын жақсартуға көмектеседі. 

Рефлексияның көріну кезеңінде балаларда адамгершілік нормалары мен ережелерін өзіндік 
мінез-құлық стандарттары ретінде түсіну жəне иемдену, оларды өз іс-əрекетіне көшіру жүреді. Өзіне 
деген оң көзқарас қалыптасады, мінез-құлық құзыреттілігі қалыптасады, бұл балаға адамгершілік 
таңдау жағдайында бар тəжірибеге сəйкес əрекет етуге мүмкіндік береді. Зерттеу нəтижесіне орай, 
рефлексия тұлғаның дамуын қамтамасыз етеді, туындаған мəселелерді шешудегі қайшылықтарды 
анықтауға жəне жеңуге мүмкіндік береді, сондықтан ересектерден оны қалыптастыру мен дамытуды 
қажет етеді.  

Ризашылық білдіру. Зерттеуді қаржыландырған Қазақстан Республикасының Ғылым жəне 
жоғары білім министрлігі (Грант АР14870561). 

The article is devoted to stressful conditions that cause serious disorders in the body in children: both 
physically and mentally. Therefore, there is a need to create psychological and pedagogical conditions for 
managing the stressful conditions of children in educational activities, communication with parents, adults 
and peers. In modern life, preschool children are constantly faced with stressful situations. They are 
associated with minor everyday problems, tense family relationships, etc. In this regard, the purpose of this 
study is to determine the pedagogical conditions for managing stress conditions in preschool children. 

Particular attention is paid to the importance of improving pedagogical conditions for preschool 
children to deal with the effects of stress, which determined the need for new approaches in the selection of 
methods to solve this problem. The results of a survey of parents of children aged 3 to 5 years are analyzed, 
which makes it possible to note the destructive impact of stressful situations on the personality of children. 
Various forms of communication are recommended as pedagogical conditions for managing the stressful 
state of preschool children. 


